ՆԱԽԱԳԻԾ
ԱՐՑԱԽԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
2020 թվականի ____________​​​____  ____ -ի
ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 19-Ի N 9-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
N _____ - Ն
ՈՐՈՇՈՒՄ

Հիմք ընդունելով «Նորմատիվ իրավական ակտերի մասին» օրենքի 37-րդ հոդվածը՝ Արցախի Հանրապետության կառավարությունը որոշում է.
1. Լեռնային Ղարաբաղի Հանրապետության կառավարության 2012 թվականի հունվարի 19-ի ««Պետական կենսաթոշակների մասին» Լեռնային Ղարաբաղի Հանրապետության օրենքի կիրարկումն ապահովելու մասին» N 9-Ն որոշմամբ հաստատված N 10 հավելվածի 27-րդ կետի 4-րդ ենթակետն ուժը կորցրած ճանաչել:


2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից, իսկ դրա գործողությունը տարածվում է 2020 թվականի սեպտեմբերի 27-ից ծագած հարաբերությունների վրա:
«Հաստատում եմ»
ԱՐՑԱԽԻ ՀԱՆՐԱՊԵՏՈՒԹՅԱՆ

ՆԱԽԱԳԱՀ                                                   
             Ա. ՀԱՐՈՒԹՅՈՒՆՅԱՆ
2020 թվականի ____________​​​____  ____

ք. Ստեփանակերտ
ՀԻՄՆԱՎՈՐՈՒՄ
«ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 19-Ի N 9-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԱՐՑԱԽԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Կարգավորման ենթակա խնդրի սահմանումը
Նախագծի ընդունումը պայմանավորված է նրանով, որ Արցախի Հանրապետությունում պատերազմական դրության ժամանակ հուղարկավորությունները կատարվել են ինչպես Արցախի Հանրապետությունում և Հայաստանի Հանրապետությունում, այնպես էլ Արցախի Հանրապետության վերահսկողությունից դուրս գտնվող բնակավայրերում ու հնարավոր չէ ներկայացնել հուղարկավորությունը տվյալ անձի կողմից կատարված լինելու հանգամանքը հաստատող փաստաթուղթ: Նշված փաստաթղթի բացառումն անհրաժեշտ փաստաթղթերի ցանկից կհամապատասխանի նաև Հայաստանի Հանրապետությունում գործող օրենսդրության պահանջներին և իրավակիրառ պրակտիկային:
2. Առկա իրավիճակը
Ներկայումս կենսաթոշակառուի մահվան դեպքում թաղման նպաստ ստանալու համար, անհրաժեշտ այլ փաստաթղթերի հետ, անձը ներկայացնում է նաև հուղարկավորությունն իր կողմից կատարված լինելու հանգամանքը հաստատող փաստաթուղթ:
3. Կարգավորման նպատակները
Նախագծով առաջարկվում է, որպեսզի կենսաթոշակառուի մահվան դեպքում թաղման նպաստ ստանալու համար չներկայացվի հուղարկավորությունն տվյալ անձի կողմից կատարված լինելու հանգամանքը հաստատող փաստաթուղթը, քանի որ պատերազմական դրության ժամանակ հուղարկավորությունները կատարվել են ինչպես Արցախի Հանրապետությունում և Հայաստանի Հանրապետությունում, այնպես էլ Արցախի Հանրապետության վերահսկողությունից դուրս գտնվող բնակավայրերում ու հնարավոր չէ ներկայացնել այդ փաստաթուղթը:

4.  Ակնկալվող արդյունքը



Նախագծի ընդունման դեպքում կապահովվի սույն հիմնավորման 3-րդ կետում նշված պահանջը, ինչը, իրավական տեսանկյունից, թաղման նպաստի վճարման գործընթացին խոչընդոտ չի հանդիսանա:


5. Նորմատիվ բնույթի հիմնավորվածությունը



Նախագիծը նորմատիվ է, քանի որ պարունակում է վարքագծի պարտադիր կանոններ անորոշ թվով անձանց համար:
ՆԱԽԱՐԱՐ




         
                 

 Մ. ԹԱՆԴԻԼՅԱՆ    
